
1.0. HYRJE 

 
Punimi “Analiza e kryqëzimeve me rreth rrotullim në zonat jashtë urbane nga aspekti i 

sigurisë”, paraqet një rezultat dhe kontribut të një pune të gjatë dhe të palodhshme studimi dhe 

trajtimi të një mori problemesh të cilat kanë të bëjnë me fushën e sigurisë në trafikun publik në 

Kosovë. 

Ky punim mbështetet nga një punë dhe përvojë shtatë (07) vjeçare në Policinë e Kosovës, 

kryesisht në fushën e sigurisë në trafikun publik si dhe bashkëpunimit, kontakteve të vazhdueshme 

me institucionet e vendit të specializuara nga lëmi e trafikut dhe infrastrukturës rrugore, gjë që më 

kanë ofruar mundësinë që në këtë punim të gërshetojë natyrshëm zhvillimin dhe arritjet shkencore 

nga fusha e sigurisë publike në vend. 

Në kuadër të këtij teksti me një kompetencë dhe seriozitet të lartë profesional jam munduar 

të zbërthej dhe analizoj shumë probleme, të cilat ngarkojnë përditshmërinë e qytetarëve të Kosovës 

dhe me gjerë. Në të njëjtën kohë duke dhënë propozime dhe konstatime të pavarura shkencore dhe 

profesionale, shpresojë se do të shërbejë në funksion të avancimit dhe zbulimit të kësaj fushe, e 

cila paraqet shtyllën kryesore dhe substanciale të një shteti bashkëkohor dhe demokratik.  

Punimi ka për qëllim paraqitjen, njohjen dhe trajtimin e aspektit të sigurisë në trafikun 

publik, aspektin kriminologjik, ku veçanërisht hyjnë: metodat e hetimit dhe zbulimit të këtyre 

veprave penale kundër sigurisë së trafikut publik, masat dhe metodat e hetimit të vendit të ngjarjes, 

sigurimi i vendit të ngjarjes, metodat e hetimit dhe marrja e gjurmëve në vendin e ngjarjes, metodat 

e hetimit të aksidentit në trafik dhe kryerësit të veprës, metodat e hetimit dhe zbulimit të shkaqeve 

të aksidentit, shikimi i automjetit, fotografimi, analiza e vendit të ngjarjes, hartimi i raportit dhe 

rekomandimet e policisë rrugore nga vendi i ngjarjes, eksperimentimi kriminalistik, rikonstruimi i 

vendit të ngjarjes. Të gjitha këto ilustrohen me shembuj, diagrame, fotografi, të cilat i ilustrojnë 

rastet e caktuara me vlerë shkencore dhe profesionale, mandej aspektin parandalues, ku hyjnë edhe 

masat preventive dhe represive si dhe parandaluese të veprave penale kundër sigurisë në trafikun 

publik. Studimi dhe hulumtimi i këtyre veprave penale nga aspekti kriminalistik është me interes 

shoqëror nga fakti se ato janë prezentë në përditshmërinë Kosovare, të cilat shkaktojnë pasoja të 

shumta, me përmasa tragjike për shoqërinë Kosovare dhe më gjerë. Rezultati përfundimtar i këtyre 

tragjedive përfundon me viktima në njerëz, lëndime fizike si dhe dëme të konsiderueshme 

materiale. Andaj, studimi i tyre përherë zgjon kureshtjen e shkencëtarëve dhe hulumtuesve të 

ndryshëm, të cilët merren me luftimin dhe parandalimin e kriminalitetit. 

Për periudhën kohore Janar 2017 – Dhjetor 2021 në kryqëzimin me rreth rrotullim të rrugës 

nacionale Prishtinë – Ferizaj – Prishtinë - “Marigona Rezidence”, kanë ndodhur 41 aksidente. Prej 

tyre 22 aksidente me dëme materiale, 11 aksidente me lëndime të lehta trupore, 4 aksidente me 

lëndime të rënda trupore, dhe 5 aksidente me pasoja fatale. Sipas të dhënave statistikore të cilat i 

kemi marrur nga Policia e Kosovës, Njësia Rajonale e Komunikacionit Rrugor në kuadër të 

Drejtorisë Rajonale të Prishtinës për periudhën vjetore të lartëcekur kemi 5 persona të vdekur dhe 

4 persona të lënduar rëndë.        

Duke prezantuar para publikut të gjerë këtë punim, jam gjithmonë i hapur dhe mirëpres për 

çdo kritikë apo sugjerim shkencorë, i cili do të më ndihmonte në pasqyrimin sa më të mire të 

problematikës, e cila është objekt i trajtimit të këtij punimi. 

 

 

 

Dedikim: 

 Ky punim i dedikohet Babait tim, Nënës time tashmë të ndjerë, Motrave, Bashkëshortes 

dhe dy fëmijëve të mijë Aron-it dhe Anik-ut, të cilët kanë qenë, janë dhe do të mbetën përherë 

forca ime më e madhe në fillim dhe vazhdim të rrugëtimit tim në Fakultetin e Inxhinierisë 

Mekanike.        

2.0. NJOHURIT E PËRGJITHSHME LIDHUR ME SIGURINË E 

TRAFIKUT PUBLIK 

 

 

2.1. Nocioni i sigurisë së trafikut publik 

 

 Zbulimet e mëdha teknike, të cilat u bënë gjatë shekullit XVII dhe XVIII, njihen si zbulime 

të revolucionit industrial,1 posaçërisht zbulimi i makinës së parë me avull, mundësoi zhvillimin e 

degëve të tjera të përgjithshme, si: industrisë, bujqësisë, transportit, turizmit etj.  

 Të arriturat dhe zhvillimet e hovshme të këtij shekulli industrial imponojnë nevojën e 

zhvillimit dhe të sigurisë së trafikut publik, e cila për njeriun ka rol të pakontestueshëm. Koha në 

të cilën jemi duke jetuar ne, padyshim se ndryshon rrënjësisht nga kohërat kur jetuan paraardhësit 

tanë, si për nga mënyra e jetesës, ashtu edhe për nga shkalla e të menduarit, inteligjencës dhe 

vizionit mbi botën dhe ardhmërinë. Me termin “qarkullim” kuptojmë tërësinë e spostimeve ose 

qëndrimeve të këmbësorëve, mjeteve dhe kafshëve. 2 Komunikacioni është veprimtari e cila bart 

zhvillim të shpejtë, ndryshon marrëdhëniet shoqërore dhe nder njerëzore, i afron ato duke ju 

mundësuar këmbim mallrash, njohurish dhe idesh si dhe të mira të tjera materiale. Zhvillimi i 

trafikut bashkëkohor, bashkon njerëzit dhe botën e bënë më unike, pavarësisht nga largësia 

gjeografike, duke mundësuar shoqërimin, lidhshmërinë dhe fisnikërimin e tyre, ndërsa hapësira në 

të cilën jetojmë ne bëhet përherë më e vlefshme, kjo mundëson të eliminohen rreziqet e mundshme 

dhe në të njëjtën kohë ato i vënë nën kontrollë. 3 Rëndësia e trafikut në përgjithësi e sidomos e 

trafikut rrugor në veçanti është gjithnjë në rritje, andaj, pjesëmarrës në trafik nuk trajtohen vetëm 

personat të cilët drejtojnë mjetet motorike, por edhe pjesëmarrësit tjerë të çfarëdo forme. Kjo 

imponon nevojën që fusha e jetës dhe e punës të rregullohet me dispozita ligjore. Rregullimi ligjor 

i kësaj fushe kontribuon pozitivisht në sigurinë e pjesëmarrësve në trafikun publik (komunikacion). 

 Komunikacioni rrugor, si një ndër fushat e rëndësishme të qarkullimit në përgjithësi, në 

Kosovë ka qenë dhe është i rregulluar me dispozita e akte ligjore, e veçmas me dispozitat  Ligji 

nr. 05/L088 për Rregullat e Trafikut Rrugor, i cili është nxjerrë në mbështetje të Kushtetutës së 

Republikës së Kosovës.  

 Zhvillimi i trafikut rrugor rregullohet me dispozita të posaçme ligjore. Përkundër 

rregullave, qarkullimi i trafikut publik duhet zhvilluar në atë mënyrë që të mos e pengojë dhe të 

mos sjell në rrezik pjesëmarrësit tjerë në trafikun publik. Andaj, zhvillimi i shpejtë i trafikut 

imponon nevojën e marrjes së masave të sigurisë të një qarkullimi të lirë të trafikut. Megjithatë për 

çdo ditë paraqiten raste të shkeljeve të rregullave dhe aksidenteve rrugore, të cilat përfundojnë jo 

vetëm me dëme materiale, por edhe me viktima në njerëz. Kjo imponon nevojën e intensifikimit 

                                                           
1 Samarxhia M.: Sistemi ekonomik i Jugosllavisë, (Pjesa I), përkthim shqip, Prishtinë, 2001, fq. 

160. 
2 E. B. Ndreu: Udhëzues mbi drejtimin e mjetit, Tiranë 2001, fq.5.  
3 Kambovski, Vllado,Tupancevski Nikolla: Kazneno pravo-poseben del, Skopje, 2001, fq. 395.  

dhe angazhimit më të madh të gjykatave drejt shqyrtimit të rasteve dhe ashpërsimit të masave në 

mënyrë që sadopak të ndikojmë në përkufizimin dhe zvogëlimin e dëmeve materiale dhe 

shëndetësore, duke përfshirë edhe jetën e njerëzve. 4  

 

 

2.2. Historiku i zhvillimit të trafikut rrugor 

 

 Trafiku rrugor si sferë e jetës dhe punës në botën bashkëkohore në të cilën po jetojmë, 

paraqet një nga të arriturat më të rëndësishme njerëzore nëpërmes të cilit miliona njerëz çdo ditë 

qarkullojnë nga një vend në tjetrin, këmbejnë mallra të ndryshme, të mira të shumta materiale, 

informata dhe shërbime të tjera që përafrojnë vendet në mes veti.  

 Shikuar historikisht, automobili i parë me avull u paraqit në Francë në vitin 1769, të cilin 

e shpiku inxhinieri francez Jozeph Cungot (Zhozef Kinjo), kurse lëshuarja  në qarkullim e 

automobilit të parë me motor me djegie të brendshme (benzinë-otomotor) pasoi në vitin 1886, 

kështu që nga dita në ditë numri i këtyre mjeteve rritet në mënyrë të vazhdueshme5 . Duke u 

mbështetur në retrospektivë, të dhënat e verifikuara historike tregojnë se në vitin 1914 kishte rreth 

1.8 milionë automjete, derisa në vitet e tetëdhjeta kishte rreth 360 milionë mjete të ndryshme. Ky 

numër i automjeteve në vitin 2000 arriti në 500 milionë, duke konstatuar se në vitin 2010 kemi 

pasur mbi 600 milionë mjete motorike të të gjitha llojeve, prej të cilave 78-80% bëjnë pjesë në 

automjete vetjake, gjë që vazhdon të rritet akoma më shumë ky numër i mjeteve [1]. Ato dallojnë 

prej vendit në vend p.sh. në Francë 92%, Suedi 94%, Britani e madhe 89%, SHBA 82% etj6. 

 

Tab. 1. Zhvillimi i sferës së komunikacionit rrugor në vitet 1914 – 2000 [1]. 

 

Viti 1914 1922 1940 1955 1960 1965 1970 1980 2000 2010 

Mjetet në 

milionë 
1.8 14.5 46.1 96 128 177.3 225 360 500 

mbi 

600 

   

 Kjo pasqyrë e fakteve dhe të dhënave të paraqitura konfirmon ndryshimet, të cilat e 

pasqyrojnë një periudhë kohore mbi shtatëdhjetë vjeçare të zhvillimit dhe avancimit të mjeteve 

nga sfera automobilistike apo thënë më qartë, kishte një rritje vjetore prej 30% d.m.th., se numri i 

mjeteve  në çdo tre vjet është i dyfishuar. Ndërsa, sa i përket periudhës prej vitit 1922 e deri në 

vitet e tridhjeta, rritja vejtore e këtyre mjeteve arriti në kufijtë vjetorë prej 5% deri në 6.5%.  

 Marrë në konsideratë se përgjatë rrugëve të botës sipas statistikave të vitit 2022 qarkullojnë 

1446 milionë automjete. Ky numër nga dita në ditë rritet pasi që prodhimi i automjeteve gjatë vitit 

                                                           
4 Latifi. V.: Kriminalistika II, 2011, fq. 387.  
5 Geca. A.: Siguria në komunikacion, pjesa e parë, Prishtinë 2009, fq. 13. 
6 Geca. A.: Siguria në komunikacion, pjesa e parë, Prishtinë 2009, fq. 15. 

kap shifrën mbi 45 milionë automjete. Sipas statistikave më të reja rezulton se në vit nga aksidentet 

vdesin rreth 300.000 njerëz, kurse të lënduar rëndë dhe lehtë rreth 10.000.000 njerëz.  

 Kjo pasqyron faktin se problemi më i rëndësishëm mbetët siguria në trafikun publik, andaj 

në vazhdim do të përqendrohemi në çështjen e kësaj sigurie.  

 

 

2.3. Roli i ruajtjes së sigurisë të trafikut publik në Kosovë 

 

 Sikurse edhe në shumë vende të tjera të botës bashkëkohore, siguria në trafikun publik 

vazhdon të jetë njëra nga sfidat më të prekshme të pa adresuara. Kjo fushë e jetës vazhdon me të 

madhe të preokupojnë politik bërësit dhe ekspertët e fushës së sigurisë në komunikacionin publik 

në mbarë globin. Investimet në infrastrukturë janë bazë për zhvillimin ekonomik të secilit vend 

dhe për këtë arsye duke rrumbullakuar investime dhe projekte të tilla madhore në infrastrukturë, 

krijohet një impiant substancial në zhvillimin ekonomik të vendit, në zhvillimin e sektorit privat, 

dhe kësisoj, krijohen mundësitë edhe për zhvillimin e sektorëve të tjerë të ekonomisë. Mbrojtja 

penalo-juridike përfshin rezultatin final të veprimit në faktorët e ndryshëm negativë para së 

gjithash kur kihet parasysh se shpesh problematizohet pyetja se a paraqiten vetëm disa faktorë 

detreminues të kompleksit të përgjithshëm, si kusht i cili mund të na sjellë veprimet e rrezikshme 

me pasoja të dëmshme7? 

 Siguria e trafikut publik në Kosovë si dhe në shumë vende të tjera të rajonit dhe më gjerë, 

paraqet një sfidë të pakalueshme e cila preukupon shoqërinë në përgjithësi. Ky segment i jetës dhe 

i punës imponon nevojën e kreatorëve politikë dhe ekspertëve të shteteve të ndryshme që të 

angazhohen dhe kontribuojnë në këtë fushë. Problemet e kësaj sfere në Kosovë trajtohen si 

probleme të natyrës bazike. Infrastruktura, zhvillimi dhe ngritja e saj paraqet një nga shtyllat 

kryesore detreminuese për zhvillimin e projekteve ekonomike të sektorit shtetëror dhe privat nga 

kjo lëmi. 

 

 

2.3.1. Politikat e sigurisë së trafikut publik në Kosovë 

 

 Hartimi i politikave të sigurisë së brendshme, në kuadër të fushë-veprimtarisë së vet, hyn 

edhe çështja e sigurisë rrugore në nivel strategjik e cila udhëhiqet nga: 

 Departamenti i Politikave të Ministrisë, përkatësisht Divizioni i Politikave të Sigurisë së 

Kosovës, autori i së cilës pas luftës së fundit në Kosovë bazohet në rregulloren e UNMIK-ut 

2006/26, shtojca XVI, pika II. 

 Në Kosovë pas vitit 1999, numri i automjeteve filloi të rritet në mënyrë enorme, gjë që 

frekuentimi në trafikun publik ishte shumë i dendur. Kjo ndikoi që të krijohen rrethana të reja dhe 

kësisoj në masë u shtua numri i aksidenteve të cilat përcillen me viktima njerëzish dhe dëme të 

                                                           
7 Kambovski V.: Komentar na krivicniot Zakonik na Republika Makedonija, Skopje 2011, fq. 

982.  

konsiderueshme materiale, prandaj edhe niveli i sigurisë shënoj rënie rapide. Kështu që lindi 

nevoja e marrjes së masave të cilat do të kontribuojnë në parandalimin dhe kufizimin e aksidenteve 

në komunikacionin rrugor.  

 Për arritjen e këtij qëllimi kërkon që të shtohet kujdesi i drejtueseve  të automjeteve, 

pjesëmarrësve tjerë në komunikacionin rrugor të organeve mbikëqyrëse të sigurisë, që ta shtojnë 

angazhimin drejt zhvillimit të një qarkullimi të drejtë dhe të ligjshëm. Kësaj analize duhet shtuar 

edhe mekanizmin e ngjarjes, i cili përcakton përgjegjësinë e secilit pjesëmarrës në ngjarje, si dhe 

identifikimin e pikave të konfliktit, në rrjetin rrugor të Kosovës.  

 

 

2.4. Aksidentet në komunikacionin rrugor  

 

Aksidentet i komunikacionit-nënkupton aksidentin në rrugë në të cilin ka marrë pjesë më 

së paku një mjet në lëvizje në të cilin një apo më shumë persona kanë vdekur ose janë lënduar apo 

është shkaktuar dëm material. Aksident i komunikacionit nuk është  kur makina e punës, moto 

kultivatori, traktori ose qerrja të cilat lëvizin nëpër rrugët e pa kategorizuara ose gjatë kryerjes së 

punëve në lëvizje ka rrëshqitur nga rruga e pa kategorizuar, ose është rrokullisur apo është ndeshur 

me ndonjë pengesë natyrore, gjatë kësaj nuk merr pjesë ndonjë mjet tjetër ose këmbësori dhe në 

këtë ngjarje personit tjetër nuk i është shkaktuar dëm material. 

Pra, nga ky definicion mund të konkludojmë se, që të jetë aksident komunikacioni duhet të 

plotësohen disa kushte: 

 ngasësi  mos të ketë qëllim të mëhershëm për aksident, 

 mjeti të ekzistoj (motori, rrotat etj), 

 ekzistimi i lëndimeve në njerëz, 

 mjet në lëvizje, 

 mjet jo i ndalur, dhe  

 shkaktar i aksidentit të mos jetë natyra. 

 

Fig., 2.1. Aksidentet në komunikacionin rrugor. 

Dëm material i vogël në aksident – është dëm i shkaktuar në objektet dhe në mjet, përveç 

pjesëve vitale për drejtim ose frenim pa të cilat mjeti nuk mund të lëviz në rrugë. 

Aksidenti i parë rrugor me këmbësorë, me pasojë fatale, ka ndodhur në Angli, më 17 gusht 

te vitit 1896, në Crystal Palace në Londër, viktima e ndjerë quhej Bridget Driscoll, ishte 44vjeçare 

nënë e dy fëmijëve, të cilët kishin ardhur në Londër me vajzën e saj adoleshente dhe një mik të 

saj, për të shikuar një shfaqje vallëzimi. Përplasja ndodhi në një terracë në bazë të Crystal Palace 

në Londër, ndërsa shoferi i automjetit raportohet të jetë Arthur Edsell, një punonjës i kompanisë 

së automjeteve anglo-franceze të asaj kohe, Motor Car (Roger-Benz), dhe nga rindërtimi apo 

rikonstruimi i aksidentit rezultonte se automjeti ishte duke lëvizur me shpejtësi prej 6.3 km/h. 

 

Fig., 2.2. Provat e ngasjes, oficeri francez Nikola Zhozhe Ginjo ishte përplasur në mur. 

Aksidenti i parë rrugor me pasoja fatale ka ndodhur në Londër-Angli më 25 shkurt të vitit 

1899, pasoja fatale në këtë aksident kishte pësuar ngasësi i automjetit.  

 

 
2.5. Faktorët kontribuues të sigurisë apo shkaktarë të aksidenteve 

 

Komunikacioni paraqet një dukuri mjaft të ndërlikuar gjatë së cilës paraqiten shumë situata 

konfliktuoze. Andaj, për t’u arritur shkalla e nevojshme e sigurisë, nevojitet që të ndërmerren një 

varg masash drejt përkufizimit dhe zvogëlimit të rreziqeve në trafikun publik rrugor. Rreziqet nga 

aksidentet zakonisht paraqiten gjatë lëvizjes së mjeteve të komunikacionit dhe këmbësorëve me 

paraqitjen e disa faktorëve. Komunikacioni rrugor, mund të vështrohet përmes tri nënsistemeve 

themelore:  

- Njeriut, 

- Mjetit, dhe  

- Rrugës.  

Në kuadër të komunikacionit rrugor mund të vërehet sistemi mekanik, i cili përbëhet prej 

lidhjes, “mjeti-rruga” dhe sistemit biomekanik, i cili përbëhet prej lidhjes “njeri-mjet” dhe “njeri-

rrugë”. Ndikimi i këtyre tri sistemeve me sigurinë në komunikacion më së miri mund të paraqitet 

përmes diagramit të venit (figura 2.3). 

Në fig. 2.3. është paraqitur lidhja e ndërsjellë e nënsistemeve: njeriut (NJ), mjetit (M) dhe 

rruga (Rr). Mjedisi (rrethina ku zhvillohet komunikacioni), gjithashtu është faktor ndikues në 

sigurinë e komunikacionit. Në mënyrë që të plotësohet në tërësi ky nënsistem është e nevojshme 

që të shtohet edhe faktori i katërt “komunikacioni në rrugë”.  Meqenëse drejtimi i automjetit mund 

të zhvillohet në kushte të ndryshme atmosferike si: baltë, vajë, ujë, gurë etj., nevojitet të shtohet 

edhe elementi i cili përfshinë faktorët tjerë të mëparshëm “Faktori incident”.  

 

M

Nj

Rr

RrM

NjMRr
NjRr

NjM

Mjedisi

 
Fig., 2.3. Diagrami i venit. 

 

 Andaj, si rezultat i kësaj del se rreziku nga shkaktimi i aksidentit në komunikacion paraqitet 

si funksion i këtyre katër faktorëve të cilët së bashku përbëjnë sistemin dhe atë: 

- Njeriu, vozitës apo drejtues i mjetit tjetër, 

- Mjeti, automjeti apo mjeti tjetër motorik, 

- Rruga në të cilën qarkullojnë automjetet apo pjesëmarrësit tjerë në komunikacion, dhe  

- Faktori incident, i cili paraqitet si rezultat i veprimeve të katër faktorëve të theksuar.  

 Në bazë të të dhënave statistikore aksidentet në komunikacion më së shpeshti i shkaktojnë 

këta tre faktor: 

- Njeriu 90%, 

- Mjeti 2-3%, dhe  

- Rruga 6-8%. 

 Sipas shumë autorëve thuhet se njeriu është shkaktar në rreth 85% nga numri i përgjithshëm 

i aksidenteve, rruga me mangësi bashkarisht me gjendjen teknike jo të rregullt të mjetit si dhe 

faktorët tjerë janë shkaktarë përgjegjës për pjesën tjetër prej 15%.  

2.6. Planifikimi i hetimit, kuptimi dhe detyrat e planifikimit të hetimit te veprat 

penale kundër sigurisë në trafikun publik       

Hetimi paraprak dhe veprimtaria e përgjithshme hetimore të veprave penale në përgjithësi, 

në veçanti veprave penale kundër sigurisë së trafikut publik, kryhet nga ana e Prokurorit të shtetit 

me ndihmën e Policisë, gjersa gjykimet e rasteve bëhen nga gjyqtari kompetent i rasteve konform 

procedurës së paraparë me Kodin e Procedurës Penale të Republikës së Kosovës, brenda afateve 

procedurale të caktuara me ligj.  

Planifikimi i një hetimi përcakton këto favore dhe detyra kryesore: 

a. Planifikimi i hetimit ndihmon zbatimin e ligjshmërisë dhe mbi bazat e këtij parimi 

themelor, lufton zhvillimin e një hetimit të plotë dhe të gjithanshëm. Efekti i këtij parimi qëndron 

në faktin se këtu edhe e gjen shprehjen zbatimi i ligjshmërisë. Plani hetimor apo gjykimi i një 

çështje penale nuk mund të parashikohet vetëm duke u bazuar në masa dhe veprime të cilat nuk 

vijnë në kundërshtim me ligjin, (veçanërisht në ato veprime kur prania e mbrojtësit është e 

detyrueshme, si dhe në rastet kur kemi të bëjmë me respektimin e të drejtave të njeriut të përcaktuar 

me Konventat Ndërkombëtare).  

 

b. Hartimi i një plani të drejtë dhe i mirëfilltë ndihmon për hetime të shpejta. Planifikimi i 

hetimit i përpiluar nga organi i procedurës në brendinë e vet, përkatësisht përcakton rrethanat që 

kanë rëndësi dhe të cilat duhet të sqarohen. Metodat e mjeteve kriminalistike, taktike dhe teknike 

të zbulimit të hetimit në mbledhjen e provave si në vendin e ngjarjes, eksperimenti, ekspertizat, 

paraqitja për njohje, pyetje e të pandehurit dhe dëshmitarëve, ndihmojnë dhe krijojnë kushte që të 

jemi sa më afër çastit të kryerjes së veprës penale dhe marrjes së vendimit përfundimtar, lidhur me 

veprën penale të shkeljes së sigurisë në trafikun publik nga ana e gjykatës. Shpejtësia e hetimit 

nuk nënkupton edhe ngutje në hetim. Shpejtësia dhe ngutja janë dy nocione të kundërta, të cilat 

nuk kanë asgjë të përbashkët. Nëse nuk e planifikojmë hetimin atëherë dashur e padashur do të 

kemi ngutje. Një hetim i paplanifikuar gjithsesi e heq iniciativën organit të procedurës dhe i njëjti 

bëhet shkaktar për humbjen apo kalimin e afateve, të cilat janë të përcaktuara në procedurën 

penale. 

 

c. Planifikimi i hetimit në masë të madhe ndihmon luftën parandaluese për një zhvillim të 

efektshëm ligjor. Thelbin e punës së organit procedues gjatë kësaj lufte e përbën zbulimi i shkaqeve 

dhe rrethanave që ndikuan në kryerjen e veprave penale të kësaj fushe dhe marrjen e masave drejt 

mënjanimit të tyre. Deri te arritja e sukseseve të plota padyshim, nevojitet një bashkëpunim i 

mirëfilltë në mes të organit procedues dhe organeve tjera shtetërorë (Policisë), organizatave 

shoqërore dhe mjedisit ku ndodhi vepra penale e rrezikimit të sigurisë në trafikun publik. Pra, 

mungesa e një planifikimi të aksioneve drejt këtyre masave dobëson rëndë luftën parandaluese.  

Hetimi – është mënyra e organizimit të mbledhjes së dëshmive që të arrihet e vërteta për ngjarjen 

e ndodhur. 

Vendi i hetimit – vendi i ngjarjes është vendi më i mirë i hetimeve, mirëpo hetimi mund të bëhet 

edhe në stacionin policor, spitale, gjykata etj. 

 

Në një vend të ngjarjes mund të gjenden këto lloje të gjurmëve të lëna nga automjetet: 

- Gjurmët e frenimit, 

- Gjurmët e bartjes, 

- Gjurmët e nxitimit, 

- Gjurmët e gërvishtjeve në rrugë, 

- Mbeturinat në rrugë etj. 

 

 

2.7. Dëshmitë në rrugë dhe matjet e tyre 

 

Me ndryshim të masës së automjetit, kuptojmë kur një automjet i cila qarkullon në një 

drejtim të caktuar, masa e këtij automjeti do të jetë e baraspeshuar, por në momentin kur automjeti 

fillon të frenojë, masa do të përqendrohet në pjesën e parme të automjetit, ndërsa pjesa e pasme e 

automjetit do të filloi të ngritët, për arsye  edhe gjurmët e frenimit të rrotave të përparme të 

automjetit do të jenë më të theksuara. 

 

2.7.1. Gjurmët e frenimit 

 

Gjurmët e frenimit në asfalt -  mbesin pas aktivizimit të plotë të sistemit të frenimit të 

automjetit dhe gjatë fërkimit në mes të gomave dhe asfaltit që për pasojë, krijohet një temperaturë 

e lartë sa që vjen deri te ndryshimi i vetive të gomës dhe mbesin gjurmët e frenimit në asfalt me 

ngjyrë të zezë.  

 

Frenimi në baltë dhe zhavorr -  sa i përket frenimit në baltë, aty hasim në gjurmë në formë 

të rrotave apo pneumatikëve të automjetit, ngjyra e gjurmëve do të varet nga ngjyrë e baltës, dhe 

në fund të frenimit do të gjejmë një shtresë  të baltës së tubuar nga goma e automjetit, që dëshmon 

se është fundi i frenimit. Këto gjurmë nuk kanë ndonjë specifik tjetër. 

Ndërsa sa i përket gjurmëve, të cilat gjenden në zhavorr nuk kanë ndonjë ngjyrë të caktuar, 

por edhe te këto gjurmë gjendet ngjyra varësisht nga zhavorri, njëkohësisht gjenden edhe disa 

gjurmë të bardha të krijuara nga copëzat e gurëve që do t’i  mbledhë goma gjatë procesit të frenimit. 

 

Ngjyra e gjurmëve të frenimit – gjithmonë gjurmët e rrotave të para të frenimit do të jenë 

më të theksuara, sepse masa e automjetit gjatë frenimit do të kalojë në pjesën e parme, siç u 

shpjegua më lartë tek ndryshimi i masës së automjeteve.  

Gjurmët e frenimit tregojnë trajektoren e veturës - pra gjurmët e frenimit kanë rëndësinë e 

vet. 

“Pse i marrim dhe pse e bëjmë matjen e tyre”? 

 Arsyet kryesore të hulumtimit të gjurmëve të frenimit është se na e tregon trajektoren dhe 

drejtimin e qarkullimit të automjetit (a ka qenë në drejtimin e vet të lëvizjes apo në drejtimin e 

kundërt), që na ndihmon shumë në dhënien e konkluzionit.  

 

 Gjurmët  e frenimit për të caktuar shpejtësinë minimale –këto gjurmë kanë rëndësi të 

madhe, sepse në bazë të tyre bëhet edhe kalkulimi i shpejtësisë minimale duke ditur koeficientin e 

fërkimit dhe distancën e gjurmëve. 

 

 Hija e shenjave të frenimit, shkaku dhe fillimi i përcaktuar – pra kur është fjala te hija e 

shenjave të frenimit kemi të bëjmë me fillimin e frenimit të automjetit, por kjo kohë apo distancë 

nuk lënë gjurmë të dukshme të frenimit, pra gjurmë të zeza. Arsyeja kryesore pse nuk ka gjurmë 

të theksuar, është se në fillim të frenimit gomat nuk mund të bllokohen, por derisa vetura frenon 

dhe gomat nuk bllokohen shkaktohen hijezimet para gjurmëve të frenimit, pra këto gjurmë të 

hijezimit vërehen me vështirësi, por nëse i kushtohet rëndësi e veçantë mund të vërehen. Këto 

hijezime duhet të merren parasysh dhe gjithsesi të futën në distancën totale të gjurmëve të frenimit, 

sepse kjo është pjesa ku frenimi është maksimal. 

 

 Gjurmët e frenimit të lakuara – këto gjurmë shpesh gjenden në rrugë, sepse në krijimin e 

tyre ndikojnë shumë faktorë fizik siç janë:  

- karakteristika teknik të rrugës, dhe  

- ndryshimi i koeficientit të fërkimit të pneumatikut me rrugën. 

Nëse koeficienti i fërkimit ndryshon në dy rrotat e djathta me koeficientin e fërkimit në  

rrotat e majta do të shohim se automjeti do të bartet në njërën anë. Rasti tjetër kur rrotat nuk kanë 

frenim të njëjtë, ku disa rrota frenojnë më shumë e disa më pak ose fare nuk frenojnë. Pra, kjo 

është arsye pse krijohen gjurmë të lakuara.  

 

Shkaktarët e gjurmëve të ikjes – “të ndërprera”, këto gjurmë mbesin në rrugë kur automjeti 

transportues tërheq rimorkio pa ngarkesë dhe nëse kamioni frenon vrullshëm, rimorkio për shkak 

të masës së vogël fillon të kërcej (lartë-poshtë) dhe në rrugë mbesin gjurmë të ndërprera.  

 

Pamja e gjurmëve të ndërprera – në vendin e frenimit, gjurma e ndërprerë e një rrote do të 

jetë në vijë të drejtë, e njëpasnjëshme (një pjesë ka frenim, një pjesë jo). 

 

Gjurmët e nxitimit – janë ato gjurmë të cilat gjenden në rrugë kur automjeti niset me 

shpejtësi të madhe, dhe rrotat e automjetit gjirojnë në vend, këtu është dallimi në mes të gjurmëve 

të frenimit, të cilat shkaktohen kur rrota bllokohet, kurse te këto gjurmë rrota është në lëvizje ka 

gjirim në vend dhe krijon gjurmë, por hijezimi është në fund të procesit të gjurmëve të nxitimit.  

Pamja dhe dallimi i gjurmëve të nxitimit – shikimi janë të njëjta sikurse te frenimit, por 

ekzistojnë disa dallime në mes tyre. Dallimi i gjurmëve të nxitimit është se janë më të theksuara 

në fillim, dhe se shkojnë duke u zbehur (hijezuar), që është e kundërt me ato të frenimit, dallimi 

shihet edhe te distanca e gjurmëve dhe te copëzat e gurëve që gjendën nën rrotë që është më e 

vogël se te gjurmët e frenimit dhe se tërë pluhurin e kthen mbrapa, kurse te ato te frenimit e 

grumbullon në fund të frenimit.  

 

 

2.7.2. Gjurmët e bartjes 

 
Gjurmët e bartjes që njihen si gjurmë të shpejtësisë kritike, këto gjurmë paraqiten kur 

automjeti hyn në ndonjë kthesë me një shpejtësi të madhe, gjatë kësaj kohe njëkohësisht rrota edhe 

lë gjurmë të bartjes.  

Si shkaktar kryesorë i këtyre gjurmëve të brajës janë dy forca: 

Forca centripetale – forcë e cila ruan pozitën e mëparshme dhe, 

Forca centrifugale – e cila shtyn automjetin të rrokulliset (ka tendencë për t’u larguar nga qendra 

e kthesës). 

 

 Pamja e gjurmëve të bartjes – është e ndryshme nga gjurmët e tjera, sepse këto gjurmë janë 

me vija të pjerrëta. 

  

 Përputhja-“mbikalesat” – me përputhje-“mbikalesa” kuptojmë kur gjurmët e njërës gomë 

kalojnë gjurmën e tjetrës, pra me një fjalë pika ku kryqëzohen gjurmët e rrotës së parë me ato të 

rrotës së prapme, kjo pikë ka rëndësi të madhe, sepse prej kësaj pike fillojnë të gjitha matjet. Në 

të shumtën e rasteve hasim dy pika të kryqëzuara apo mbikalesa.  

 

 Shiritizimi dhe paraqitja e tyre – pra këto paraqitën, gjithmonë në formë harkore, varet prej 

shpejtësisë se çfarë rreze do të ketë, sa më e madhe të jetë rrezja shpejtësia e lëvizjes është më e 

madhe.  

 

 Matja e gjurmëve të bartjes – bëhet në at mënyrë që së pari fillohet me përcaktimin e 

“mbikalimit” apo kryqëzimit të gjurmëve të rrotës së parë me at të pasme. Prej kësaj pike 

përcaktohet rrezja e rrethit (rrezja nuk guxon të jetë më e madhe se 15m, si dhe rrezja e mesme e 

rrethit duhet pasur kujdes që kjo rreze nuk guxon të jetë më e vogël sesa është , sepse nëse paraqitët 

më e vogël e rritë shpejtësinë, dhe e dëmton ngasësin që shkon në disfavor të tij), të gjitha këto të 

dhëna na nevojitën që të gjejmë rrezen e rrethit prej gjurmëve të bartjes, dhe pasi të përcaktohet 

rrezja, në bazë të rrezes përcaktohet shpejtësia e automjetit që ka zhvilluar në ato momente. 

2.7.3. Gjurmët apo shenjat nga metali 

 

Vetura gërryen rrugën me shtypje maksimale – kur kemi shpjeguar te masa e automjetit, 

kemi thënë se vetura në momentin e frenimit  pjesa dërmuese e masës kalon në pjesën e përparme, 

andaj edhe në rast të aksidentit në ato pjesë ku ndeshët automjeti, në ato pjesë do të përqendrohet 

masa dhe do të ketë shtypje maksimale, e cila do të tentoj të shkoj në drejtim të gravitetit për shkak 

se kjo vjen nga forca e cila shkaktohet nga lëvizja e automjetit në frenim(inercion), prandaj kjo 

bënë që dëmet e shkaktuara në automjet të shkojnë në drejtim të sipërfaqës së tokës, dhe prej tyre 

shkaktohen gjurmë të gërryerjes nga pjesët e automjetit (nga pjesët e metalit). Kjo do të ndihmojë 

që ta përcaktojmë pikën e përafërt goditëse, forcën maksimale të goditjes së automjetit (shpejtësinë 

minimale) dhe kahjen fillestare dhe përfundimtare të automjeteve. 

Dëmet anash dhe në kulm tregojnë rrokullisjen e automjetit – pra në rast të aksidentit nëse 

hasim që vetura është e dëmtuar anash dhe në pjesën e sipërme të saj (në kulmin e saj) atëherë 

vijmë në përfundim se automjeti gjatë aksidentit ka pasur rrokulliste, gjatë rrokullisjes kontakti i 

dytë në mes të automjetit dhe tokës shkakton dëm më të madh se në kontaktin e parë. 

Gërvishtjet në rrugë para goditjes tregojnë dështimin teknik – nëse në vendin e ngjarjes së 

aksidentit hasim gjurmë të lëna nga pjesët e metalta të automjeteve, dhe që këto gjurmë përputhen 

me gjurmët e atij automjeti, mund të konkludojmë se vetura në fjalë ka pasur ndonjë defekt para 

aksidentit, dhe këto defekte mund të jenë si shkaktar i aksidentit, nëse vërtetohet edhe me fakte 

tjera.  

Copëzat, pjesë nga automjeti, korrozioni, fluidi (vetura apo trupi) pjesë nga rruga – në 

vendin e aksidentit shpesh hasim pjesë nga automjeti si: korrozioni, balta, fluide të ndryshme pjesë 

nga rruga, pjesë të cilat na ndihmojnë shumë në përcaktimin e disa konkludimeve si p.sh: pika 

goditëse ku gjejmë copa të xhamave, korrozionit, baltë, ngjyrë të automjetit, fluide të ndryshime 

si: vaji, ujit etj. Ngjyra na ndihmon sidomos te aksidentet “largim nga vendi i ngjarjes” për të 

përcaktuar ngjyrën e automjetit që ka ikur etj. Andaj duhet kushtuar shumë rëndësi të posaçme 

këtyre copëzave që gjenden në vendin e aksidentit.  

Ngarkesa nga automjeti, mund të na tregojë drejtimin e udhëtimit të veturës/mjetit – kur 

kemi të bëjmë me automjete transportuese që kanë ngarkesë, në rast aksidenti, barra apo ngarkesa 

që ka automjeti, na ndihmon shumë në përcaktimin e drejtimit të qarkullimit sepse tërë barra që 

posedon automjeti do të tentoj të ruaj drejtimin e lëvizjes dhe do të shkojë në atë drejtim, andaj në 

këto raste duhet pasur parasysh se ngarkesa që gjendet në atë vend të përcaktohet se cilit automjet 

i përket.  

Fig., 4.1. Ngarkesa në automjet pas vetë aksidentit/aksidentit në komunikacion rrugor. 

 

 Dëmet në rrethoja të rrugës, drunjtë, shtylla dhe objekte tjera statike – në të shumtën e 

rasteve automjetet pas aksidentit dalin nga rruga dhe shkakton dëme në at rreth që e rrethon, si 

p.sh: rrethoja të rrugës, drunjtë, shtylla dhe barishte të ndryshme. Në bazë të dëmeve mund të 

përcaktohet drejtimi i lëvizjes pas aksidentit, sepse në të shumtën e rasteve nuk e dimë se si ka 

ardhur automjeti deri në atë pozitë.  

3.0. ANALIZA E RASTEVE STUDIMORE TË AKSIDENTEVE TË 

TRAJTUARA  

3.1. Statistikat e aksidenteve të ndodhura në kryqëzimin me rreth rrotullim të rrugës 

nacionale “Prishtinë – Ferizaj – Marigona Residence” në periudhën kohore 2017-

2021 

 

 Duke marrë parasysh trajtimin e problematikes së aksidenteve në lokacionin, kryqëzim me 

rreth rrotullim, rruga nacionale Prishtinë-Ferizaj me rrugën Marigona Residence, rëndësi të madhe 

ka edhe viti i ndërtimit të rreth rrotullimit në fjalë.   

 Ky rreth rrotullim është ndërtuar në vitin 2017.  

 Në vazhdim do të paraqiten statistikat e aksidenteve në këtë lokacion duke përfshirë 

aksidentet me dëme të vogla materiale, lëndime të lehta trupore, lëndime të rënda trupore dhe 

aksidentet me pasoja fatale për periudhën kohore pesë (05) vjeçare nga viti 2017 deri në vitin 2021. 

 

Tab. 11. Statistikat e aksidenteve rrugore në kryqëzimin me rreth rrotullim të rrugës nacionale 

Prishtinë – Ferizaj – Prishtinë me rrugën Marigona Rezidence në vitin 2017.  

Viti 2017 

Shkaktarët Tejklaimi i 

shpejtësisë 

Ndërrim 

shiriti 

Distanca në 

mes të 

mjeteve  

Mos dhënja e 

përparësisë së kalimit  

Llojet e 

aksidenteve 

Dëme materiale 2 1 2 1 

Lëndime të lehta 1    

Lëndime të rënda     

Pasoja fatale (Koha) 1, në ora 0017    

Tab. 12. Statistikat e aksidenteve rrugore në kryqëzimin me rrethrrotullim të rrugës nacionale 

Prishtinë – Ferizaj – Prishtinë me rrugën Marigona Rezidence në vitin 2018.  

Viti 2018 

Shkaktarët Tejklaimi i 

shpejtësisë 

Ndërrim 

shiriti 

Distanca në 

mes të 

mjeteve 

Mos dhënja e 

përparësisë së kalimit  

Llojet e 

aksidenteve 

Dëme materiale 2 1   

Lëndime të lehta 2    

Lëndime të rënda     

Pasoja fatale (Koha) 1, në ora 0140 

1, në ora 0305 

   

 

Tab. 13. Statistikat e aksidenteve rrugore në kryqëzimin me rreth rrotullim të rrugës nacionale 

Prishtinë – Ferizaj – Prishtinë me rrugën Marigona Rezidence në vitin 2019.  

 

Viti 2019 

Shkaktarët Tejklaimi i 

shpejtësisë 

Ndërrim 

shiriti 

Distanca 

në mes të 

mjeteve 

Mos dhënja e 

përparësisë së 

kalimit 

Përdorimi i alkool-

it 

Llojet e aksidenteve 

Dëme materiale 3 3  1  

Lëndime të lehta   1   

Lëndime të rënda (koha) 
1, në ora 0355 

   
1, në ora 0405 

Pasoja fatale (koha) 1, në ora 0017 

1, në ora 0448 

Tab. 14. Statistikat e aksidenteve rrugore në kryqëzimin me rreth rrotullim të rrugës nacionale 

Prishtinë – Ferizaj – Prishtinë me rrugën Marigona Rezidence në vitin 2020.  

 

Viti 2020 

Shkaktarët Tejklaimi i 

shpejtësisë 

Ndërrim 

shiriti 

Distanca 

në mes të 

mjeteve 

Mos dhënja e 

përparësisë së 

kalimit 

Përdorimi i alkool-

it 

Llojet e aksidenteve 

Dëme materiale 1    1 

Lëndime të lehta 1 2    

Lëndime të rënda (koha) 
    

1, në ora 0325 

Pasoja fatale (koha) 
1, në ora 0352 

 

    

 

 

Tab. 15. Statistikat e aksidenteve rrugore në kryqëzimin me rreth rrotullim të rrugës nacionale 

Prishtinë – Ferizaj – Prishtinë me rrugën Marigona Rezidence në vitin 2021.  

 

Viti 2021 

Shkaktarët Tejklaimi i 

shpejtësisë 

Distanca në 

mes të mjeteve 

Distanca 
Mos dhënja e 

përparësisë së kalimit  

Llojet e 

aksidenteve 

Dëme materiale 4 3  1 

Lëndime të lehta 4    

Lëndime të rënda 1, në ora 1935    

Pasoja fatale (Koha)     

3.2. Identifikimi i shkaktarëve që kanë ndikuar në zvogëlimin e sigurisë në trafikun rrugor 

në rrugën nacionale Prishtinë – Ferizaj me rrugën Marigona Residence N2 

 

Duke u bazuar në statistikat e aksidenteve të lartcekura e veçanërisht në aksidentet me 

pasoja fatale, gjë që vlen të potencohet se të gjitha këto kanë qenë të përfshirë nga një automjet në 

lëvizje (vetë aksident). Zyrtarë të Policisë së Kosovës (PK), në Shkurt të vitit 2020 në koordinim 

me zyrtarë të Ministrisë së Mjedisit, Planifikimit Hapësinor dhe Infrastrukturës (MMPHI) dhe 

zyrtarë të Ministrisë së Punëve të Brendshme (MPB), kanë vijuar inspektimin e rreth rrotullimit 

që gjendet në rrugën nacionale Prishtinë – Ferizaj me rrugën Marigona Residence, më saktësisht 

në hyrje të lagjes “Marigona Residence” në fshatin Llapnasellë.   

 

Inspektimi i këtij lokacioni kishte për qëllim parandalimin e aksidenteve e sidomos atyre 

me pasoja fatale, si dhe ngritjen e sigurisë rrugore.  

Për shkak të rasteve të shpeshta të aksidenteve në këtë lokacion, Njësia e Hetimeve e cila 

vepron në kuadër të Njësisë Rajonale të Komunikacionit Rrugor (NJRKRR) – Prishtinë, ka bërë 

një analizë të këtyre aksidenteve, të ndodhur në dy vitet e fundit (viti 2018 dhe 2019).  

Analiza është bazuar kryesisht në rastet e aksidenteve rrugore ku ka pasur persona të vdekur.  

Gjatë periudhës dy vjeçare në këtë rreth rrotullim kanë ndodhur katër (04) aksidente me pasoja 

fatale dhe kanë humbur jetën gjashtë (06) persona, dy nga këto aksidente drejtuesit me automjete 

kanë qenë duke lëvizur në relacionin nga Prishtina në drejtim të Ferizaj-it, dhe dy aksidente nga 

drejtimi i Ferizaj-it në drejtim të Prishtinë-s, dhe çdo herë kanë qenë të përfshira nga një automjet 

në lëvizje.  

 

3.3. Përshkrimi i gjendjes faktike të kryqëzimit me rreth rrotullim të rrugës nacionale 

“Prishtinë – Ferizaj – Marigona Residence” 

Zvogëlimi i shpejtësisë para hyrjes në lokacion e lart cekur është bërë me shenja të trafikut. 

Shenjat e komunikacionit kufizim i shpejtësisë 60 [km/h] dhe shenjat kufizim i shpejtësisë 40 

[km/h], janë në afërsi të rreth rrotullimit, në rrugë janë vendosura shirita vibrues për tërheqjen e 

vëmendjes së shoferëve të automjeteve, në anën e djathtë të rrugës në drejtim të Ferizaj-it janë të 

ndërtuar objektet të ndryshme afariste dhe në dalje të rreth rrotullimit është një pompë e derivateve 

dhe një objekt ku është e vendosur lokali “KFC”. Në dalje të rreth rrotullimit janë të vendosura  

reklamat me ndriçim elektrik të cilat tregojnë për këto objekte, shiritat rrugor jan të  ndarë me 

ndarje fizike (me pahi elastike), para dhe pas rreth rrotullimit janë të vendosura në vijë të drejt 

shtyllat elektrike që shërbejnë për ndriçimin e rrugës, si dhe në ishullin e rreth rrotullimit janë disa 

shenja të komunikacionit rrugor si dhe një shtyllë e cila shërben për ndriçimin e rreth rrotullimit, 

po ashtu në mes të këtij rreth rrotullimi është linja hekurudhore që lidhe fshatin Kishnicë dhe Fushë 

Kosovën, përkatësisht stacionin e trenit qendror të Kosovës.    

Nga analiza e bërë për aksidentet me pasoja fatale të cilat kanë ndodhur pas mesnatës, ishte 

konstatuar se duhet të bëhen disa ndryshime në këtë segment rrugor në infrastrukturën rrugore si 

dhe në fasilitetet rrugore.  Në vazhdim janë paraqit disa fotografi të realizuara në teren gjatë ditës 

(figura 5.1) dhe gjatë natës (figura 5.2). 

 

Fig. 5.1. Hyrja në rreth rrotullim nga Ferizaji në drejtim të Prishtinës. Fotografi e 

realizuar gjatë ditës (moti me mjegull dukshmëri e kufizuar).   

Fig. 5.2. Hyrja në rreth rrotullim nga drejtimi i Prishtinës në drejtim të Ferizajit 

(dukshmëria në kushtet e natës).  

Figura 5.2. është realizuar nga brendia e automjetit, ashtu që të fitohet përshtypja sa më e 

qartë se si duken dritat në segmentin rrugor dhe përreth tij, nga pozita e drejtuesit të automjetit 

gjatë natës. Është vërejtur se burimet e dritës dhe ndriçimi më i madh është nga reklamat e 

objekteve se sa ndriçimi i rrugës e në veçanti të ishullit të rreth rrotullimit, gjë që ndikon në masë 

të madhe te drejtuesi i automjetit.  

Në figurën 5.3. është paraqit skica e rreth rrotullimit skica e propozuar pas inspektimit të 

vendit të ngjarjës me distancat e matura të shenjave që duhet të vendosen.   

Fig.5.3. Skica e rreth rrotullimit të rrugës nacionale Prishtinë-Ferizaj me rrugën 

Marigona Residence si dhe shenjat vertikale të trafikut të nevojshme për këtë 

rreth rrotullim.  

3.4. Analiza e gjendjes ekzistuese dhe rekomandimet të kryqëzimi me rreth rrotullim, rruga 

nacionale Prishtinë-Ferizaj-Lagjja Marigona Residence  

 

Gjatë trajtimit të problematikës në lokacionin e lartcekur, kam parë të arsyeshëm që të 

interesohem në Ministrinë e Mjedisit, Planifikimit Hapësinor dhe Infrastrukturës (MMPHI), për 

hapat që janë ndjekur deri te realizimi i një projekti të tillë (plani i fizibilitetit). Nga zyrtarët e 

MMPHI kam pranuar informim kthyes verbalë se nuk ka pasur një planë fizibiliteti para ndërtimit 

të kryqëzimit me rreth rrotullim të rrugës nacionale Prishtinë-Ferizaj-Lagjja Marigona Residence. 

Pas përshkrimit të gjendjes ekzistuese dhe analizës së saj në bashkëpunim me organet 

kompetnte janë nxjerr një varg rekomandimesh.     

 

Rekomandimet e nxjerra janë në bashkëpunim me ekipet inspektuese në teren Policia e 

Kosovës, Ministria e Mjedisit dhe Planifikimit Hapësinorë dhe Infrastrukturës, dhe Ministria e 

Punëve të Brendshme: 

a. Në afërsi të rreth rrotullimit të vendoset shenja e trafikut kryqëzim me rreth rrotullim (III-

143)8, shenjë kjo e cila tregon kryqëzimin në të cilën trafiku zhvillohet me rreth rrotullim, 

kjo shenjë mungon  në të dy drejtimet e rrugës  në afërsi te rreth rrotullimit, si dhe të bëhet 

reduktimi i kufizimit të shpejtësisë nga 80 në 60, 50 dhe 40 [km/h], gjithashtu të vendoset 

nga një shenjë e trafikut për paralajmërimin e rrezikut të përgjithshëm me material retro-

reflektues në të dy anët e rrugës në drejtim të lëvizjes, sipas figurës së paraqitur më poshtë 

(figura 5.4).  

                                                           

8 Shenja e trafikut kryqëzim me rreth rrotullim (III-143)   

Fig. 5.4. Shenja e trafikut, për paralajmërimin e rrezikut të përgjithshëm me materiale 

retro-reflektues. 

 

b. Në afërsi të rreth rrotullimit të vendoset portal mbi rrugë (III-146)9 dhe në këtë portal të 

jenë të paktën tre drita vezulluese më ngjyrë të verdhe që ndizen e fiken, në të njëjtën portë 

të jetë edhe shenja paralajmërimit (afërsia) në kryqëzim me rreth rrotullim (I- 27)10. 

 

                                                           

9 Shenja e trafikut, portal mbi rrugë (III-146)                            

10 Shenja e trafikut, paralajmërimi (afërsia) i kryqëzimit me rreth rrotullim (I-27)        

c. Në rrugën ekzistuese janë  “Shigjetat”  shenjat e komunikacionit horizontal në hyrje të rreth 

rrotullimit dhe janë të përsëritura, shenja  dy kahje (të kombinuara) “ VI-21 ”11,  këto  

shenja nuk duhet të jenë para rreth rrotullimit dhe shenjat e tilla janë ç‘orientuese për 

shoferët (Fig. 5.1.). Të bëhet rivendosja e shiritave vbirues (shiritat vibrues që janë 

vendosur paraprakisht janë konsumuar dhe e kanë humbur efektin për të cilat janë vendos) 

ashtu siç janë të përshkruar në U/A nr.09/2017 për sinjalizimin dhe rregullat e trafikut 

rrugor. 

 

d. Devijimi i rrugës në hyrje të rreth rrotullimit, i cili nga fillimi i devijimit deri te hyrja në 

rreth rrotullim, është në distance prej 42.00 [m]. Rekomandohet, që fillimi i devijimit të 

jetë në gjatësi më të madhe, sepse ky devijim e detyron drejtuesin që të merr masat me 

herët dhe ta zvogëlon shpejtësinë e automjetit. Për shkak të natyrës së aksidenteve devijimi 

të jetë në një distancë dhe të shqyrtohet mundësia që në rreth rrotullim të hynë vetëm dy 

shirita rrugor. 

 

e. Të mbyllen degët hyrëse para rreth rrotullimit në të dy anët e rrugës, të bëhet mbyllja e 

tërësishme e shiritit të majtë të trafikut në drejtim të lëvizjes, duke u kanalizuar trafiku në 

hyrje të rrethit vetëm në dy shirita të trafikut, ashtu që do të krijohen numri i njëjtë i 

shiritave në degët hyrëse dhe atë të rrugës rrethore. 

 

f. Të bëhet zgjerimi i diametrit të brendshëm të rrethit duke krijuar hapësirë në shiritat e 

rrethit rrugorë, hapësirë kjo e cila do të akomodoj automjetet e mëdha transportuese gjatë 

rrugës rrethore,  në këtë mënyrë në rreth rrotullim do të mbeten vetëm dy shirita të trafikut, 

por do të jenë me gjerësi më të madhe. 

 

                                                           

11 Shenja e trafikut horizontale, dy kahje (të kombinuara)                                                                

g. Në secilin shirit rrugor të vendosen shenja që pjesëmarrësit të informohen për shpejtësinë 

kufizuar (VI-45)12. 

 

Ndriçimi i segmentit rrugor dhe pjesës së rreth rrotullimit duke marr parasysh se 

disa masa kërkojnë ndërhyrje në infrastrukturën rrugore dhe është e nevojshme një analizë 

e veçantë, atëherë është rekomanduar që të shqyrtohet mundësia e ndërmarrjes së masave: 

 

1. Ky segment rrugor në mes të ndarjes fizike është i ndriçuar, para dhe pas rreth rrotullimit. 

Ku gjatë   natës të jep indikacione që rruga është e drejtë dhe nuk ka rreth rrotullim deri sa 

t’i afrohesh një distance shumë të afërt te rreth rrotullimi. 

Shtyllat e ndriçimit të rrugës të zhvendoset të paketën në afërsi të rreth rrotullimit apo të 

jenë të devijuar në varësi të devijimit të rrugës dhe jo në vijë të drejtë si para dhe pas rreth 

rrotullimit, ndriçimi të jetë paralelë me devijimin e rrugës para dhe pas rreth rrotullimit. 

 

2. Ndriçimi i ishullit të rreth rrotullimit duhet të ketë një intensitet më të madh të burimit të 

dritës, pasi që ndriçimi ekzistues në kushte normale nuk dallohet nga ndriçimi i pjesës tjetër 

e lëre më në kushte të vështirësuara klimatike, shenjat sidomos në ishullin e rreth rrotullimit 

të janë shenja me ndriçim ( K31 )13 në mënyrë që shoferet të jenë të informuar më herët 

për rreth rrotullimin.  

 

3. Në figurën 5.3. janë paraqitur disa nga shenjat ekzistuese në rreth rrotullim në të cilat duhet 

të intervenohet dhe të largohen, si dhe disa nga shenjat e trafikut rrugor që duhet të 

vendosen në mënyrë urgjente.   

Andaj, duke u bazuar në statistikat aktuale të aksidenteve në vitet 2018 dhe 2019 dhe në të 

gjeturat nga tereni. Është kërkuar nga Ministria përgjegjëse (MMPHI) që në afat sa më të shkurtër 

kohor të merren veprime, me qëllim të ngritjes të nivelit të sigurisë për të gjithë pjesëmarrësit në 

trafik. 

                                                           

12 Shenja e trafikut, kufizim i shpejtësisë mbshkrimi në rrugë (VI-45)                             
13 Shenja e trafikut, drita e verdhë vezulluese për thekësimin e shenjës së trafikut (K31)                                                 

3.5. Rekomadnimi për infrastrukturën e zonës së kryqëzimit me rreth rrotullim të rrugës 

nacionale Prishtinë – Ferizaj – Marigona Residence 

Fakti se nuk ka një plan të fizibilitetit para ndërtimit të kryqëzimit me rreth rrotullim të 

rrugës nacionale Prishtinë-Ferizaj-Marigona Residence, tregon për mungesën e çasjës adekuate 

konfrom normave dhe standardeve të parapara nga faza e planifikimit deri në fazën e zbatimit dhe 

lëshimit të projektit në zbatim, kjo si mungesë e udhëzimeve administrative, zbatimit të normave 

sipas standardeve evropiane. Në mungesës të kësaj shihet se projektet infrastrukturore, 

respektivisht kryqëzimet me rreth rrotullim ndërtohen pa ndonjë kriter paraprak, respektivisht një  

analizë të qarkullimit të nivelit të sigurisë, etj. E që sipas standardeve Amerikane por edhe 

Evropiane, zgjidhjet e tilla të kryqëzimeve lehtësisht mund të përcaktohen me kontributin 

profesional të Inxhiniereve të Komunikacionit, të cilët në fazën e planifikimit (fazën e parë) mund 

të modelojnë, simulojnë projekte të tilla për t’i paraqitur si zgjidhje adekuate në disa variante. Kjo 

çasje fatkeqësisht mungon edhe si standard në vendin tonë dhe si rezultat projektet nuk arrijnë që 

në fazën e planifikimit të analizohen sidomos për çështje të tilla të rëndësishme siç janë gjetja e 

zgjidhjeve adekuate të kryqëzimeve për lokacione të caktuara.    

Analiza e bërë nga  Ppolicia e Kosovë, Ministria e Punëve të Brendshme, Ministria e 

Mjedisiti, Planifikimit Hapësinorë dhe Infrastrukturës është analizë pas ndërtimit të këtij 

kryqëzimi me rreth rrotullim. Problemi kryesor është të zgjidhjet e bëra siç është kjo e kryqëzimit 

me rreth rrotullim të rrugës nacionale Prishtinë-Ferizaj-Marigona Residence, me pyetjen a është 

zgjidhja e duhur për këtë lokacion dhe pse është. Pra, kjo tregon se nuk kemi të paktën një analizë 

të komunikacionit rrugor (planë të fizibilitetit) para projektimit-ndërtimit të këtij kryqëzimi me 

rreth rrotullim, e që realisht duhet të jetë.   

Në bazë të analizës së gjendjes ekzistuese, problemi më i madh qëndron se në këtë lokacion 

ngasësit e automjeteve zhvillojnë shpejtësi të madhe, që e vërteton rasti studimor (ekspertiza e 

aksidentit). Vetë kryqëzimi me rreth rrotullim, nuk e lejon zhvillimin e shpejtësisë së madhe, për 

këtë vendosen  shenjat e urdhërav të prerë për zvogëlimin e shpejtësisë para udhëkryqit. 

Një prej pyetjeve të shpeshta që shtrohet, A duhet të ndërtohet kryqëzimi me rreth rrotullim 

në këtë lokacion? 

Sipas elementeve të rrugës, bazuar në kriteret teknike gjerësia e shiritave të trafikut prej 

3.75 [m] korrespondon me gjerësinë e shiritave qarkullues të auto udhëve, ndërsa siç dihet kjo 

është rrugë nacionale me shpejtësi maksimale të lejuar deri në 80 [km/h]. Ku sipas standardeve 

gjerësia e shiritave të trafikut në rrugë të tilla duhet të jetë 3.50 [m]. Ndërsa në lokacionin e trajtuar 

shiriti rrugorë nga drejtimi i Prishtinës në drejtim të Ferizaj, konkretisht shiriti i majtë i trafikut ka 

gjerësi prej 3.20 [m], shiriti i mesëm ka gjerësi prej 3.75 [m] dhe shiriti i djathtë i trafikut ka gjerësi 

prej 3.60 [m].   

Kur ngasësi e drejton automjetin natën dukshmëria është tejet konfuze për shkak të 

reklamave ndriçuese të cilat janë të vendosura në skajin e kryqëzimit me rreth rrotullim, që akoma 

më shumë e zvogëlon ndjeshmërinë e ngasësit se është duke u futur në kryqëzim me rreth rrotullim. 

Gjithashtu dukëshmërinë e vështirëson ndriçimi elektrik në shtyllat pranë rrugës, për faktin se 

ishulli qendror i kryqëzimit me rreth rrotullim nuk posedon ndriçim elektrik adekuat e në disa raste 

ndriçimi nuk është funksional.  

Projektet infrastrukturore duhet të kenë elaboratin e komunikacionit rrugor, në kuadër të 

elaboratit përfshinë të gjitha aspektet që kanë të bëjnë me analizën, studimin, kapacitetin, nivelin 

e shërbimit, sigurinë, dhe vetë zgjidhjen e kryqëzimeve rrugore.  

Ndryshimi apo implementimi i planit ideor nuk do të thotë se më nuk do të kemi aksidente 

në lokacionin e trajtuar, por aksidentet sigurisht se do te jenë në numër më të vogël krahas këtyre 

aktuale e në theks të veçantë atyre me pasoja fatale dhe me lëndime të rënda trupore. Në këtë 

lokacion por edhe të ngjashme duhet të trajtohen seriozisht elementet e lartë cekura që të gjinden 

zgjidhjet adekuate përkitazi për kryqëzimet. 

Në vazhdim paraqitet skica (plani ideor) i kryqëzimit me rreth rrotullim në lokacionin e 

trajtuar, duke u bazuar në rekomandimet e dhëna (figura 5.5 dhe figura 5.6).   

 

Fig., 5.5.  Plani ideor i kryqëzimit me rreth rrotullim të rrugës nacionale “Prishtinë – Ferizaj 

–     Marigona Residence” punuar në softuerin Sim Traffic.  

Fig., 5.6.  Plani ideor i kryqëzimit me rreth rrotullim të rrugës nacionale “Prishtinë – Ferizaj 

–     Marigona Residence” punuar në softuerin AutoCAD Civil. 

3.6. Përfundimi për infrastrukturën e zonës së kryqëzimit me rreth rrotullim të rrugës 

nacionale Prishtinë – Ferizaj – Marigona Residence: 

Nga aspekti infrastrukturor sidomos në rastet e rreth rrotullimeve konkretisht në 

lokacionin e analizuar është bërë ndryshimi gjeometrik në atë mënyrë që të përmisohet siguria 

e trafikut në këtë lokacion. Duke pas parasysh që numri i shiritave të trafikut në hyrje të rreth 

rrotullimit të mos jenë më shumë se dy, për shkak se numri më i madh i shiritave të trafikut 

mund të ndikoj në sigurinë e trafikut duke rritur edhe numrin e pikave konfliktuoze.  

Në bazë të manualeve të ndryshme për analizë të infrastrukturës rrugore, e njëra prej 

tyre është edhe HCM, jep rekomandimin që numri i shiritave të trafikut në hyrje të rreth 

rrotullimeve të mos jetë më shumë se dy në aspektin e përgjithshëm të zonave rrugore (jashtë 

urbane dhe urbane). Gjithashtu edhe në pjesën rrethore është bërë një ndryshim duke kaluar nga 

tre shirita të trafikut në dy shirita të trafikut, që nënkupton zvogëlimin e pikave konfliktuoze në 

zonën e gërshetimit.  

Ky ndryshim bënë që të rritë edhe distancën e dukshmërisë nga ana e ngasësve e në 

veçanti në kushtet e dukshmërisë natën gjatë afrimit në këtë rreth rrotullim. Gjithashtu edhe 

propozimi që shtyllat e ndriçimit publik të vendosen krahas vijës së trasesë që nënkupton të 

marr formën e rrugës në atë mënyrë që ngasësi të jetë i informuar për afërmin në zonën e rreth 

rrotullimit edhe nga një distancë e largët.  

Gjitha këto ndryshime përmirësojn sigurinë e trafikut në këtë zonë që problematike ka 

qenë fusha e dukshmërisë, ndërsa në një distancë të caktuar në bazë të propozimit, ngasësit 

mund të vërejnë se po i afrohen zonë së rreth rrotullimit. 

3.7. Rasti studimor vetë aksidenti i ndodhur me dt. 22/06/2022   

Nga Gjykata Themelore në Prishtinë – Departamenti i Përgjithshëm, është kërkuar 

ekspertiza e komunikacionit për të dhënë mendimin profesional me shkrim në lidhje me vërtetimin 

se si ka ardhur aksidenti i komunikacionit dhe kush janë përgjegjës lidhur me këtë aksident që ka 

ndodhur me datën  22/06/2019 në kryqëzimin me rreth rrotullim të rrugës nacionale Prishtinë – 

Ferizaj me rrugën Marigona Residence në fshatin Llapnasellë të komunës së Graçanicës. 

Në këtë aksident ka qenë i përfshirë: një automjet.   

TË DHËNAT THEMELORE TË SHFRYTËZUARA PËR KËTË AKSIDENT 

 

[1] Raporti i Aksidentit të Policisë me numër  të lëndës 2019-AR-____ të  datës 22/06/2019, 

[2] Proces verbal mbi vend shikimin e aksidentit nga Njësia e Hetimeve të Njësisë Rajonale të 

Komunikacionit Rrufor, Prishtinë me numër të lëndës 2019-AR-____ të  datës 22/06/2019, 

[4] Procesverbal i shqyrtimit përgatitor te Gjykatës themelore ne Pejë të datës 25.09.2019, 

[5] Prof. dr. dr.  Franko Rotin, Ekspertize Prometnih Nezgoda, Vëllimi 1, Vëllimi 2, Vëllimi 3, 

dhe Vëllimi 4; Rotim, Zagreb 1990,  

[6] Prof. dr.  Ahmet Geca, Analiza dhe parandalimi i aksidenteve në komunikacionin rrugor, pjesa 

1 dhe 2, Prishtinë 2011.  

PJESËMARRËSIT NË AKSIDENT 

Në aksident është përfshirë një automjet.  

  

Marka dhe tipi:  Porsche Cayan Targat: __________ 

Nr. i shasisë: _________________ Viti i prodhimit: ____ 

Vëllimi i motorit,  

cm3           

____ Lënda djegëse: _____ 

Numri i dyerve: __ Nr. i ulëseve:  5 

Ngjyra: Zezë Metalike Masa, kg :  ____ 

    
 

 

TË DHËNAT E SHFRYTËZUARA 

AUTOMJETI  (Njësia A) –  Porsche Cayan; Drejtues: _________________ 

TË DHËNAT LIDHUR ME RRUGËN DHE KUSHTET E LËVIZJES: 

- Kushtet e qarkullimit në komunikacion:  Të mira  

- Sipërfaqja e trasës së rrugës:      Asfalt   

- Gjendja e shtresës qarkulluese:   Pa dëmtime 

- Kushtet e dukshmërisë:    Ditë, Ora: 04:45h 

- Kushtet klimatike:      Pa të reshura 

- Kufizimi i shpejtësisë: 40 km/h.   

 

 

- VENDI I AKSIDENTIT 

Aksidenti ka ndodhur në kryqëzimin me rreth rrotullim të rrugëve: rruga nacionale 

Prishtinë-Ferizaj me rrugën Marigona Residence, në fshatin Llapnasellë të komunës së Graçanicës.  

Kryqëzimi i rrugëve i asfaltuar, asfalti i padëmtuar, i terur, ditë, rrugët me tre shirita të 

komunikacionit për lëvizje të automjeteve në dy kahe, kufizimi i shpejtësisë në atë lokacion është 

40 [
𝑘𝑚

ℎ
], pa ndonjë pengesë në rrugë, automjeti i aksidentuar është hasur në atë lokacion, si dhe 

skica e vendit të aksidentit është prezantuar në dokumentacionin e lëndës se afruar nga ana e 

gjykatës.  

Fig. 5.7 Lokacioni i aksidentit. 

- PASOJAT E NDESHJES: 

Si pasojë e aksidentit ka humbur jetën një person: 

 Drejtuesi i automjetit: ______________ i lindur me __/__/____. 

Dëme material kanë pësuar: 

 Automjeti -A- Porsche Cayan ngjyrë të zezë metalike dhe me targa ___________, dhe 

 Prona e pompës së derivateve (reklama). 

- DËMTIMET E AUTOMJETIT PORSCHE CAYAN:  

Në figurën 5.8. vërehen dëmtimet e automjetit në: tërë pjesa frontale, përfshirë edhe pjesën 

anësore të dy dyerve të anës së majtë dhe pjesën anësore të anës së djathtë dera e parë (si rezultat 

i goditjes me shtyllën e reklamës së pompës të derivateve). 

 

Fig. 5.8. Dëmtimet e automjetit. 

 

- DEKLARATAT: 

Në shkresat e lëndës nuk gjendet deklaratë e ndonjë dëshmitari. 

- RRJEDHA E AKSIDENTIT SIPAS MATERIALIT TË PREZENTUAR NGA 

POLICIA DHE GJYKATA:  

Duke ju referuar gjurmëve të vendit të ngjarjes dhe shikimit të video-incizimit, deri te 

aksidenti kishte ardhur: drejtuesi ____________ (tashmë i ndjerë) ishte duke lëvizur me automjetin 

e tij Porsche Cayan në rrugën nacionale nga drejtimi Prishtinës në drejtim të Ferizaj-it, dhe për 

shkak të shpejtësisë të madhe që ishte duke e zhvilluar në atë zonë të rrugës, kur kishte arritur tek 

rreth rrotullimi në fshatin Llapnasellë fillimisht me anën e majtë të automjetit e kishte goditur 

skajoren e rrugës të anës së majtë, ku dhe kishte humbur drejtimin mbi automjet duke kaluar edhe 

mbi ishullin e rreth rrotullimit duke kërcyer e më pas bie në rrugë (asfalt), fillimisht me anën e 

djathtë të automjetit dhe në mënyrë të pakontrolluar kishte lëvizur, ku përballë pompës së 

derivateve ________e kishte goditur shtyllat e metalta të reklamës së kësaj pompe të cilat ishin të 

vendosura vertikalisht ku dhe automjeti kishte mbetur në pozitën përfundimtare i ngjitur me këtë 

reklamë. Ndërsa, pjesët e automjetit motori, ndërruesi i shpejtësisë, rrotat e përparme si dhe pjesë 

të tjera, ishin shkëputur nga automjeti dhe ishin shpërndarë përgjatë rrugës nacionale. Si pasojë e 

kontaktit të drejtëpërdrejtë e automjetit me shtyllat e reklamës të cilat ishin të vendosura jashtë 

rrugës, automjeti ishte shkatërruar tërësisht në pjesën e përparme. Drejtuesi i automjetit kishte 

mbetur në brendi të automjetit pa shenja jete, ku konstatimin mbi vdekjen e tij në ora 05:00h e 

kishte bërë ekipi i mjekëve të urgjencës të Prishtinës.  

Si pasojë e aksidentit ishte shkaktuar dëme të tjera materiale në: reklamën e pompës së 

derivateve __________ dhe reklama e ushqimit të shpejtë ____________.        

 

Fig., 5.9. Pozita përfundimtare e automjetit të përfshirë në aksident. 

Në figurën 5.10 është paraqitur skica e vendit të aksidentit me dimensionet e matura.   

 

Fig., 5.10. Skica e vendit të aksidentit me dimensionet e matura. 

- ANALIZA E GJURMËVE TË MBETURA NË RRUGË: 

         Nga skica e vendit të ngjarjes mund të konstatohet se: 

- gjatësia e ndërruesi të shpejtësisë të shkëputur nga automjeti pas kontaktit me shtyllën e 

reklamës së pompës së derivateve ka qenë 28.94 [m], e paraqitur në skicë me nr.  8; 

- gjatësia e motorit të shkëputur nga automjeti pas kontaktit me shtyllën e reklamës së 

pompës së derivateve ka qenë 76.30[m], e paraqitur në skicë me nr. 14; dhe 

- gjatësia e radiatorit të klimës të shkëputur nga automjeti pas kontaktit me shtyllën e 

reklamës së pompës së derivateve ka qenë 69.10 [m], e paraqitur në skicë me nr. 16. 

 Në bazë të raportit policor dhe skicës së vendit të aksidentit nuk ka pasur shënime sa i 

përket gjurmëve të frenimit apo bartjes.   

 

- SHPEJTËSIA E LËVIZJES SË AUTOMJETIT: 

Duke u bazuar në materialin e prezantuar me lart, eksperti i komunikacionit analizën e 

aksidentit e ka bërë ne bazë të: rrjedhës së aksidentit, shpejtësisë së lëvizjes së automjetit i cili 

është dhënë në vazhdim. 

Ne materialin e afruar nga gjykata gjendet CD-ja me incizime te cilat e pasqyrojnë rrjedhjen 

e aksidentit, duke filluar nga koha prej 5.859 sec., para se te vije deri te aksidenti.  

Ne vazhdim janë prezantuar fotografit e marruar nga video-incizimi. 

 

Në fig. 5.11. vërehen dritat e automjetit paralelë me shtyllën elektrike për ndriçim publik. 

 

Fig. 5.11. Dritat e automjetit, paralelë me shtyllën elektrike të ndriçimit publik. 

Dritat e automjetit, paralelë me shtyllën 

elektrike të ndriçimit publik  

 Në fig. 5.12. është treguar momenti i goditjes së automjetit me shtyllën e reklamës së 

pompës të derivateve, pranë lokacionit të aksidentit.  

 

Fig. 5.12. Momenti i goditjes së automjetit me shtyllën e reklamës së pompës të derivateve. 

 Duke u bazuar në këto dy fotografi kam dal në teren për ta matur distancën e sakt nga 

shtylla elektrike për ndriçim publik e deri te shtylla e reklamës së pompës të derivateve, dhe ka 

rezultuar me gjatësi prej 164.34 [m].  

Në figurën 5.13. është paraqitur distanca e matur nga shtylla elektrike për ndriçim publik 

e deri te shtylla e reklamës se pompës te derivateve (pozicioni përfundimtar).  

 

Fig. 5.13. Distanca e matur nga shtylla elektrike për ndriçim publik e deri te shtylla e reklamës 

se pompës te derivateve (pozicioni përfundimtar).  

Momenti i godtjës së automjetit me shtyllën e 

reklamë së pompë të derivative  

Distanca e matur, duke filluar 

nga shtylla e ndriçimit publik 

Pozicioni përfundimtar 

Nga fig. 5.11. vërehet koha 𝑡1 = 5.859 [𝑠𝑒𝑐. ] 
Nga fig. 5.12. vërehet koha 𝑡2 = 10.707 [𝑠𝑒𝑐. ] 
 

Duke u bazuar në videon  (fig. 5.11., dhe fig. 5.12.), kemi ardhë në përfundim se koha e 

kaluar nga shtylla për ndriçim publik e deri te momenti i goditjes në shtyllën e reklamës të pompës 

së derivateve është: 

𝑡 = 𝑡2 − 𝑡1 = 10.707 − 5.859 = 4.848 [𝑠𝑒𝑐. ] 
 

Prandaj, shpejtësia e lëvizjes së automjetit, bazuar në shprehjen është:  

 

𝑉 =
𝑆

𝑡
=

164.35 [𝑚]

4.848 [𝑠]
= 33.9 [

𝑚

𝑠
] ∙ 3.6 = 122.042 [

𝑘𝑚

ℎ
] 

 

 

- ANALIZA KOHORE DHE HAPËSINORE E AKSIDENTIT SIPAS VIDEO-

INÇIZIMIT:  

Në fig. 5.11. vërehet momenti kohor 5.859 sec., ku shihet qart pjesa e përparme e automjetit 

(dritat e para) janë paralelë me shtyllën elektrike për ndriçim publik, e renditur e 3-ta me radhë 

shikuar drejtimin e rrugës Ferizaj – Prishtinë.  

Në fig. 5.14. vërehet momenti kur automjeti me rrotat e anës së majtë e godet skajoren – 

ana e djathtë, të ishullit qëndrorë të kryqëzimit me rreth rrotullim.  

  

Fig. 5.14. Momenti kur automjeti e godet skajoren – ana e djathtë të ishullit qëndrorë të kryqëzimit 

me rreth rrotullim. 

 

Momenti i shkëputjës anësore 

të automjetit.  

Nga kjo figurë dhe video-inçizim, vërehet se pas goditjes automjeti pëson një shkëputje të 

vogël anësore me rrotat e majta, ndërsa rrotat të djathta janë në lëvizje dhe në kontakt me rrugën 

(asfaltin).     

Në fig. 5.15. vërehet momenti i shkëputjes së motorit dhe ndërruesit të shpejtësisë nga 

automjeti  

 

Fig. 5.15. Momenti i shkëputjes së motorit dhe ndërruesit të shpejtësisë nga automjeti.  

Nga kjo figurë vërehet flakë nga pjesa e përparme e automjetit, e cila paraqet shkëputjen e 

pjesëve makinerike të automjetit që kanë qenë të vendosura në pjesën e përparme, përfshirë 

motorin, ndërruesin e shpejtësisë etj.  

 

- VEPRIMET E NGASËSIT TË AUTOMJETIT: 

Duke u bazuar në analizën e aksidentit, ngasësi ishte duke lëvizur në rrugën nacionale nga 

drejtimi i Prishtinës në drejtim të Ferizajit në shiritin e majtë të trafikut (drejtimi i tij i lëvizjes), i 

njëjti për shkak të zhvillimit të shpejtësisë prej rreth 122 [
𝑘𝑚

ℎ
] në atë zonë, kur kishte arritur në 

kryqëzimin me rreth rrotullim në fshatin Llapnasellë, me rrotat e anës së majtë të automjetit kishte 

kaluar (hipur) sipër skajoreve të ishullit qëndrorë të rreth rrotullimit dhe me rrotat e majta ishte 

shkëputur apo e kishte humbur kontaktin me rrugën për një distancë më pas bie në kontakt me 

rrugën me të gjitha rrotat e automjetit, mirëpo e kishte humbur kontrollin si rrjedhojë e veprimeve 

të lartcekura, ashtu që kur e kishte kaluar rreth rrotullimin nuk ja kishte arritur që të vazhdoj rrugën 

në drejtim të Ferizaj-it në shiritin rrugor dhe del jashtë rrugës me pjesën e parë të anës së majtë 

duke e goditur shtyllën e reklamës së pompës së derivateve. Nga kjo goditje automjeti kishte 

mbetur në pozitë përfundimtare i ngjitur për shtylle të reklamës, ndërsa ishin shkëputur pjesë 

makinerike nga automjeti (motori, ndërruesi i shpejtësisë, rrota e parë e majtë etj.) dhe shumica 

nga këto pjesë kishin përfunduar në shiritin rrugor nga drejtimi i Ferizaj-it në drejtim të Prishtinës.    

Me qenë se nuk ka pasur as gjurmë të frenimit dhe as gjurmë të bartjes, mund të konstatohet 

se ngasësi nuk ka ndërmarr asnjë veprim për ta evituar aksidentin.   

 

- MUNDËSIA E EVITIMIT TË AKSIDENTIT: 

 Rruga e ndaljes së plotë të automjetit motorik Porsche Cayan në bazë të shpejtësisë së 

zhvilluar prej rreth  𝑉 = 122.042 [
𝑘𝑚

ℎ
]  𝑜𝑠𝑒 𝑉 = 31.837 [

𝑚

𝑠
], llogaritet me shprehjen:  

𝑆𝑛 =
𝑉 ∙ 𝑡𝑎𝑓

3.6
+

𝑉2

26 ∙ 𝑎
=

122 ∙ 1.05

3.6
+

1222

26 ∙ 7
= 35.583 + 81.78 = 117.363[𝑚] 

 

𝑡𝑎𝑓 = 𝑡1 + 𝑡2 + (0.5 ∙ 𝑡3) = 1.05[𝑠] 

Ku janë shënuar me: 

𝒕𝒂𝒇 − 𝑘𝑜ℎ𝑎 𝑞ë 𝑖 𝑛𝑜𝑣𝑜𝑗𝑖𝑡𝑒𝑡 𝑛𝑔𝑎𝑠ë𝑠𝑖𝑡 𝑝ë𝑟 𝑡ë 𝑛𝑑ë𝑟𝑚𝑎𝑟𝑟 𝑚𝑎𝑠𝑎 𝑝ë𝑟 𝑛𝑔𝑎𝑑𝑎𝑙ë𝑠𝑖𝑚𝑖𝑛 𝑒 𝑎𝑢𝑡𝑜𝑚𝑗𝑒𝑡𝑖𝑡;  

𝒕𝟏 = 𝟎. 𝟖 [𝒔] − 𝑘𝑜ℎ𝑎 𝑒 𝑟𝑒𝑔𝑖𝑚𝑖𝑡 𝑡ë 𝑛𝑔𝑎𝑠ë𝑠𝑖𝑡;    

𝒕𝟐 = 𝟎. 𝟏𝟓[𝒔] − koha e ngecjes (vonimit) të punës së mekanizmit për frenim te sistemi hidraulik tek 
automjetet; 

𝒕𝟑 = 𝟎. 𝟐[𝒔] − 𝑘𝑜ℎ𝑎 𝑒 𝑟𝑟𝑖𝑡𝑗𝑒𝑠 𝑠ë 𝑛𝑔𝑎𝑑𝑎𝑙ë𝑠𝑖𝑚𝑖𝑡 𝑡ë 𝑠𝑖𝑠𝑡𝑒𝑚𝑖 ℎ𝑖𝑑𝑟𝑎𝑢𝑙𝑖𝑘 𝑡𝑒𝑘 𝑎𝑢𝑡𝑜𝑚𝑗𝑒𝑡𝑒𝑡; 

𝑎 = 7 [
𝑚

𝑠2] − 𝑛𝑔𝑎𝑑𝑎𝑙ë𝑠𝑖𝑚𝑖 𝑚𝑎𝑘𝑠𝑖𝑚𝑎𝑙;  

 

Koha e plotë e ndaljes, llogaritet me shprehjen: 

𝑡𝑛 = 𝑡𝑎𝑓 +
𝑉

𝑎𝑚𝑎𝑥
= 1.05 +

122

(3.6 ∙ 7)
= 1.05 + 4.841 = 5.891 ≈ 5.9[𝑠𝑒𝑐. ] 

- MUNDËSIA E NDALJES PËR SHPEJTËSINË E KUFIZUAR 40 [km/h]: 

 

 Rruga e ndaljes së plotë të automjetit motorik Porsche Cayan në bazë të shpejtësisë së 

kufizuar në rreth rrotullim prej rreth  𝑉 = 40 [
𝑘𝑚

ℎ
]  𝑜𝑠𝑒 𝑉 = 11.111 [

𝑚

𝑠
], llogaritet me shprehjen:  

𝑆𝑛1 =
𝑉 ∙ 𝑡𝑎𝑓

3.6
+

𝑉2

26 ∙ 𝑎
=

40 ∙ 1.05

3.6
+

402

26 ∙ 7
= 11.666 + 8.791 = 20.45[𝑚] 

Koha e plotë e ndaljes, llogaritet me shprehjen: 

 

𝑡𝑛1 = 𝑡𝑎𝑓 +
𝑉

𝑎𝑚𝑎𝑥
= 1.05 +

40

(3.6 ∙ 7)
= 1.05 + 1.587 = 2.637 ≈ 2.7[𝑠𝑒𝑐. ] 

 

 Nëse e bëjmë krahasimin e rrugës së ndaljes për shpejtësinë prej rreth 122 [
𝑘𝑚

ℎ
] sa edhe ka 

qenë duke e zhvilluar automjeti në momentin e aksidentit dhe për shpejtësinë 40 [
𝑘𝑚

ℎ
] sipas shenjës 

së trafikut në lokacionin e aksidentit, at’herë difernca është për:  

𝑆𝑛 − 𝑆𝑛1 = 107.763 − 20.45 = 87.313 [𝑚],   

si dhe kohën e plotë të ndaljes për shpejtësinë prej rreth 122 [
𝑘𝑚

ℎ
] që ka qenë duke e zhvilluar 

automjetin në momentin e aksidentit dhe për shpejtësinë 40 [
𝑘𝑚

ℎ
] për aq sa është e lejuar në vendin 

ku ka ndodhur aksidenti, kemi një diferencë prej:  

𝑡𝑛 − 𝑡𝑛1 = 5.9 − 2.7 = 3.2 [𝑠𝑒𝑐. ] 

 

- KONSTATIMET LIDHUR ME AKSIDENTIN: 

Në bazë të materialit të prezantuar nga ana e Gjykatës Themelore në Prishtinë dhe analizës 

së rrjedhës së aksidentit të prezantuar më lartë, si ekspert i komunikacionit jap këto konstatime:  

- Aksidenti i komunikacionit ka ndodhur me datën 22.06.2019 ne vendin e kryqëzimit me 

rreth rrotullim të rrugës nacionale Prishtinë – Ferizaj – Marigona Residence (fig. 5.7).  

- Rruga në rreth rrotullimin e rrugës nacionale Prishtinë – Ferizaj – Marigona Residence 

ka sinjalizim horizontal dhe vertikal, është kryqëzim me rreth rrotullim, kufizimi i 

shpejtësisë në atë pjesë të rrugës është deri në 40 km/h. 

 

- Në aksident është përfshirë një automjete një automjeti i udhëtareve A – Porsche Cayan. 

- Ngasësi me automjetin e tij Porsche Cayan, i cili lëvizte në shiritin e majtë të rrugës 

nacionale Prishtinë - Ferizaj, nuk e vëren fare rrezikun (rreth rrotullimin) për shkak se në 

raportin policor nuk kishte gjurmë bartje apo frenimi, kështu që me pjesën e parme të majtë 

e godet shtyllën e reklamës së pompës të derivateve, ku dhe mbetet në pozitë përfundimtare.  

- Ngasësi i automjetit të udhëtareve Porsche Cayan në momentin e goditjes ka qenë duke 

zhvilluar shpejtësi të llogaritur prej rreth 122 [
𝑘𝑚

ℎ
].  

- Pika e goditjes ndërmjet automjetit "Porsche Cayan" dhe shtyllës së reklamës të pompës 

të derivateve është jashtë shiritit rrugor në anën e djathtë të rrugës nacionale Prishtinë – 

Ferizaj pas kryqëzimit me rreth rrotullimit, rreth 3.70 [𝑚] nga skaji i djathtë i rrugës. 

- Distanca e rrugës që ka kaluar automjeti Porsche Cayan prej momentit kur vërehen dritat 

e automjetit në video-inçizim paralelë me shtyllën elektrike për ndriçimin e rrugës e  deri 

te pika goditëse është:  𝑆 = 164.34 [𝑚]. 

- Koha qe e ka kaluar automjeti Porsche Cayan prej momentit kur duken dritat paralelë me 

shtyllën elektrike për ndriçim publik e deri te pika goditëse me shtyllën e reklamës së 

pompës të derivateve ka qenë:  𝑇 =  4.848 [𝑠]. 

- Koha e nevojshme për vërejtje te rrezikut dhe aktivizim te sistemit te frenimit te ngasësi i 

automjetit Porsche Cayan kishte me qenë    𝑡𝑎𝑓 = 1,05 [𝑠].  

- Ngasësi i automjetit ka pas në disponim kohën prej 4.848 [𝑠], që është më e vogël se koha 

e plotë e ndaljes 𝑡𝑛 = 5.9 [𝑠],  për rrugën e kaluar në distance prej 𝑆 = 164.34[𝑚], me 

shpejtësinë të cilën e ka zhvilluar rreth  𝑉 = 122 [
𝑘𝑚

ℎ
], prandaj nuk ka pas mundësi që ta 

ndal automjetin e të mos e godas shtyllën e reklamës së pompës të derivateve, nëse fillimi 

i veprimit për ndaljen e plotë të automjetit do të kishte filluar nga shtylla elektrike për 

ndriçimin publikë e paraqitur në fig. 5.11.  

- Sikur të lëvizte me shpejtësi të kufizuar prej 40 [
𝑘𝑚

ℎ
]  dhe të mos ndërmerrte asnjë veprim 

(rasti i aksidentti), do ta vazhdonte trajektoren e lëvizjes në skajin e ishullit qëndrorë të 

rreth rrotullimit dhe do ta vazhdonte në drejtim të Ferizaj-it.  

- Duke i analizuar të gjitha rastet e cekura me lartë, ka lëshime të ngasësit të automjetit 

Porsche Cayan lidhur me mundësin e evitimit të aksidentit, për shkak se ka lëviz me 

shpejtësi me te madhe për 82 [
𝑘𝑚

ℎ
] më shumë se shpejtësia e kufizuar e sigurisë 40 [

𝑘𝑚

ℎ
], 

respektivisht rreth 122 [
𝑘𝑚

ℎ
] dhe nuk ka ndërmarrë asnjë veprim për ndalje të automjetit.    

 

- PËRFUNDIMI: 

Duke u bazuar në analizën dhe konstatimet që janë bërë më lartë me rastin e këtij vetë 

aksidenti, eksperti është i mendimit se, deri te aksidenti ka ardhur për shkak të lëshimeve të 

ngasësit të automjetit Porsche Cayan. 

 

 

 

Lëshimet e ngasësit të automjetit "Porsche Cayan" janë: 

- Drejtimi i  lëvizjes së automjetit me shpejtësi prej rreth 122 [
𝑘𝑚

ℎ
], respektivisht me 

shpejtësi më të madhe së ajo e lejuara prej 40 [
𝑘𝑚

ℎ
].  

- Nuk ka ndërmarrë asnjë veprim për ndalje të automjetit. 

4.0. PËRFUNDIMI  

Punimi “Analiza e kryqëzimeve me rreth rrotullim në zonat jashtë urbane nga aspekti i 

sigurisë”, paraqet një rezultat dhe kontribut të një pune të gjatë dhe të palodhshme studimi dhe 

trajtimi të një mori problemesh të cilat kanë të bëjnë me fushën e sigurisë në trafikun publik në 

Kosovë. 

Ky punim mbështetet nga një punë dhe përvojë (7) shtatë vjeçare në Policinë e Kosovës, 

kryesisht në fushën e sigurisë në trafikun publik si dhe bashkëpunimit, kontakteve të vazhdueshme 

me institucionet e vendit të specializuara nga lëmia e trafikut dhe infrastrukturës rrugore, gjë që 

më kanë ofruar mundësinë që në këtë punim të gërshetojë natyrshëm zhvillimin dhe arritjet 

shkencore nga fusha e sigurisë publike në vend. 

Studimi i qarkullimit publik në përgjithësi dhe qarkullimi rrugor në veçanti, paraqet një 

veprimtari të rëndësishme shoqërore, ekonomike dhe kulturore të një vendi. Megjithatë, strategjia 

e zhvillimit dhe përmisimit të sferës së trafikut publik përbën një dokument, i cili përmban 

vizionin, misionin dhe qëllimet kryesore të lëmisë së qarkullimit publik në përgjithësi, trafikut 

rrugor në veçanti. Andaj, fushe veprimtaria dhe puna e organeve kompetente në sigurinë rrugore 

paraqet bazën e cila mbështetet në reformat dinamike të ndërlidhura me sistemin e sigurisë së një 

shteti demokratik. Duke u nisur nga rëndësia e madhe e kësaj fushe veprimtarie, të gjitha shtetet 

bashkëkohore, përfshirë edhe vendin tonë, kësaj sfere të jetës po i kushtohet një vëmendje e 

posaçme.  

Në këtë punim shkencor, është analizuar edhe një mori karakteristikash kriminologjike dhe 

fenomenologjike të veprave penale kundër sigurisë së trafikut publik. Kësisoj, është pëfshirë edhe 

pjesëmarrja dhe dinamika e veprave penale nga kjo fushë, llojet e veprave penale të aksidenteve 

në trafikun publik, duke përfshirë këtu edhe statistikat shkaktareve të aksidenteve, personave të 

lënduar dhe vdekur, aksidenteve me dëme materiale në kryqëzimin me rreth rrotullim të rrugës 

nacionale Prishtinë-Ferizaj-Marigona Residence për periudhën 2017-2021. 

Rezultatet e këtij hulumtimi dëshmojnë se si pasojë e shkeljes së rregullave të sigurisë së 

trafikut publik janë shkaktuar aksidente të shumta në lokacionin e sipër cekur, me pasoja vdekje, 

lëndime të rënda, lëndime të lehta dhe dëme materiale. Konsiderojmë se ndërmarrja e masave të 

caktuara, që kanë të bëjnë me respektimin e rregullave të trafikut publik dhe përmisimi i kushteve 

të infrastrukturës rrugore, do të jetë në funksion të zvogëlimit të aksidenteve në këtë lokacion dhe 

të zvogëlimit të pasojave të tjera për pjesëmarrësit e qarkullimit rrugor. Kjo mund të arrihet vetëm 

me një përkujdesje dhe angazhim më të madh të organeve kompetentë të Qeverisë së Kosovës nga 

fusha e trafikut publik drejt hartimit të një strategjie afatgjate të mbrojtjes së rrjetit rrugor në 

përgjithësi, respektimit të rregullave ligjore nga fusha e trafikut publik, rregullimit të 

infrastrukturës rrugore, aftësimit të strukturave policore të trafikut rrugor, krejt këto me synimin e 

vetëm, që të kufizohen aksidentet dhe të zvogëlohet numri i viktimave dhe dëmeve materiale nga 

kjo fushe veprimtari shoqërore, për të arritur në një masë të konsiderueshme të kufizimit të këtyre 

veprave.  

Hetimi dhe metoda e zbulimit të veprave penale kundër sigurisë së trafikut publik paraqet 

një ndër fazat më të rëndësishme në drejtim të luftimit, ndriçimit, dhe parandalimit të suksesshëm 

të këtyre veprave. Rëndësi e madhe në këtë fazë kanë veprimet e organeve hetimore, organizimi 

dhe zhvillimi i drejtë dhe i ligjshëm i procedurave hetimore, këqyrja e vendit të ngjarjes, 

ekspertimit auto teknik, eksperimentimit, ekzaminimit mjekësorë-ligjor, ekzaminimi i automjetit, 

gjurmëve etj. Konsiderojmë se veprimtaria e organit procedues, në zbardhjen dhe hetimin e 

veprave penale kundër sigurisë së trafikut publik, kryesisht ka qenë në nivel. Gjatë punës së tyre 

organi procedues në koordinim me organet operative-taktike, teknike, në zbatim të metodave 

avancuese hetimore dhe metodave të tjera kriminalistike, në drejtim të zbulimit dhe hetimit të 

këtyre veprave kanë arritur rezultate të jashtëzakonshme.  

DEKLARATË E STUDENTIT PËR PUNË AUTENTIKE 
 

 Me anë të kësaj deklarate, unë Gëzim KRASNIQI, me përgjegjësi deklaroj se ky punim 

nuk është prezantuar për vlerësim apo botuar më parë, pjesërisht apo në tërësi, pranë këtij apo 

ndonjë institucioni tjetër.  

 

 Më tej deklaroj që: 

- punimi i paraqitur këtu është origjinal dhe është punuar në tërësi nga unë,  

- punimi nuk është marrë nga studentë të tjerë apo punime të tjera në Universitetin e 

Prishtinës ‘Hasan Prishtina’ ose nga ndonjë universitet tjetër; 

- punimi nuk është kopje e ndonjë punimi të marrë në internet apo bibliotekë; 

- punimi nuk përmban modifikim të dhënash, duke i paraqitur ato si kontribut origjinal; 

- punimi respekton të gjitha kërkesat për të drejtat e autorit, duke saktësuar dhe cituar të 

gjitha kontributet nga burime te tjera. 
 
 
 

Punimi i diplomës në fjalë vlen për nivelin Master të studimeve dhe mban titullin:  

ANALIZA E KRYQËZIMEVE ME RRETH RROTULLIM NË ZONAT JASHTË 
URBANE NGA ASPEKTI I SIGURISË.  
 

 

Dëshmoj se jam vënë në dijeni që vërtetimi ndryshe i atyre që u thanë më sipër do të 

rezultojë në tërheqjen e titullit të fituar bazuar në këtë punim. 

 
 
 

Prishtinë, më 13.09.2023                                                                              Studenti-nënshkrimi 

                                            _______________________ 

 

Në rastin kur punimi Bsc ose Msc punohet nga më shumë kandidatë sipas nenit 117 

përkatësisht 118 të statutit të UP-së duhet të shënohet: a) punimi i paraqitur këtu është origjinal 

dhe është punuar në tërësi në bashkëpunim me X dhe Y sipas vendimit nr. xx, dt. të Këshillit të 

Fakultetit; 

